
Dé ioù i vén lo non Vaticàn ? 

Bièn dé tén fé, Vaticàn y éve lo non dé én col dé Roma, qué i ché 
trovéve dusù la dréte dou Tevere, dé fase ou Tsan dé Mars é a 
dréte dou Gianicolo. 
Y éve én caro mosàn é umido, ioù y ave dé pro vaco, bon 
pé lardzé. 
Peu tar Agrippina y a fé dé verdzé i pi dé la colén-a, é l’ampéreur 
Nerone y a fé batì én sirquie privó ioù i son itó quió lé premé 
martire créquièn (co l’apotre Piére, qué y é itó éntéró fran lai). 
Lo col y é vuù én semétéo payèn é créquièn, tanquie can Costan-
tino, dou 326 ou 333, i l’a fé émplaà é i ll’a fé batì la premé 
égléze én oneur dé Sen Piére. 
Y é maquie dé l’an 1870 qué lo Vaticàn y é la rézidanse dou Sen 
Pae. Ou Mouayèn Adzo i ittéve dédén lo Palé dou Laterano, é 
poué i ch’é tramó dédén d’otre palé romèn comèn lo Quirinale, 
ioù ouèi i itté lo prézidàn dé la répeblécca. 

